
Düşənbə və Bişkek dövlət sərhədinin 
demarkasiyası işlərini bərpa ediblər

Batken vilayətində hökumət nümayəndə heyətlərinin, topoqrafik 
qrupların növbəti görüşü keçirilir.

Tacikistan və Qırğızıstan ümumi 
sərhədin demarkasiyası üzrə işləri bərpa 
ediblər. Bu barədə “CentralAsia” resursu 
xəbər verir.

Hökumət nümayəndə heyətlərinin, 
topoqrafik qrupların növbəti görüşü iyulun 
29-dək Qırğızıstanın Batken vilayətində 
davam edəcək.

Qırğızıstan mətbuatı Nazirlər Kabi-
netinin xüsusi nümayəndəsi Nazirbek 

Borubayevə istinadən məlumat verir ki, 
2021-ci ilin may ayından etibarən sərhəddə 
baş verən hadisələrdən sonra 82 kilometr-
lik sərhəd razılaşdırılıb. Bundan əvvəl 
ümumi sərhədin təxminən 520 kilometri 
dəqiqləşdirilib.

N.Borubayev xatırladıb ki, ölkələr 
 arasında sərhədlərin uzunluğu 972 
kilometrə çatır, lakin dəqiqləşdirildikdə 
fərq yarana bilər, çünki bəzi ərazilərin 
mübadiləsi  zamanı hissələr qısala və ya 
uzana bilər.

Bundan əvvəl Tacikistanın Torpaq 
İdarəetmə və Geodeziya üzrə dövlət 
komitəsinin rəhbəri Orif Xocazoda da 
sərhədin 80 kilometrlik hissəsinin Qırğızıs-
tan tərəfi ilə razılaşdırıldığını açıqlamışdı.

Onun sözlərinə görə, Tacikistan 
hakimiy yəti Qırğızıstanla sərhədin 
 demar kasiyası məsələsinin tez bir 
 zaman da həllində maraqlıdır, işlər davamlı 
olaraq aparılacaq.

ABŞ Dövlət Departamenti Rusiyanın BKS 
layihəsini tərk etmək qərarından təəssüflənib

ABŞ Dövlət Departamenti 
Rusiyanın 2024-cü ildən sonra 
Beynəlxalq Kosmik Stansiya (BKS) 
layihəsindən çıxmaq qərarına görə 
təəssüfləndiyini bildirib. 

Departamentin mətbuat xidmətinin 
rəhbəri Ned Prays deyib: “Biz Rusiyanın 
2024-cü ildən sonra Beynəlxalq Kosmik 
Stansiyadan çəkilmək planlarına dair 
bəyanatı ilə tanış olduq. Stansiyada apa-
rılan mühüm elmi işləri nəzərə alsaq, bu, 
təəssüf doğurur”.

Ned Prays qeyd edib ki, uzun illərdir 
ki, Rusiya və ABŞ-ın kosmik agentlikləri 
arasında “dəyərli peşəkar qarşılıqlı əlaqə” 
saxlanılır. ABŞ Dövlət  Departamentinin 
mətbuat katibinin sözlərinə görə,  uçuşlar 
sahəsində əməkdaşlıq haqqında yeni-
lənmiş saziş fonunda Moskvanın qərarı 
anlaşılan deyil.

İyulun ortalarında “Roskosmos” və 
NASA Rusiya və Amerikanın idarə olunan 

kosmik gəmilərində inteqrasiya  olunmuş 
ekipajların çarpaz uçuşlarını həyata 
keçirmək üçün müqavilə imzalayıb. İlk birgə 
uçuşlar bu ilin payızında baş tutmalıdır.

İyulun 26-da “Roskosmos” Dövlət 
Korporasiyasının yeni təyin olunmuş baş 
direktoru Yuri Borisov Rusiyanın 2024-cü 
ildən sonra Beynəlxalq Kosmik Stansiya 
layihəsindən çıxacağını bildirib. Dövlət 
korporasiyası artıq BKS-ni əvəz edəcək 
stansiyanın sxemini təqdim edib.

Peskov: Putin və Ərdoğan Soçidə 
ərzaq sövdələşməsi və hərbi-texniki 
əməkdaşlığı müzakirə edə bilərlər

Rusiya Federasiyasının Prezidenti Vladimir Putin və Türkiyə Respublikası-
nın Prezidenti Rəcəb Tayyib Ərdoğan avqustun 5-də hərbi-texniki əməkdaşlıq 
və İstanbul taxıl sazişinin icrası mövzularına toxunacaqlar. Bu barədə Rusiya 
Prezidentinin mətbuat katibi Dmitri Peskov brifinq zamanı bildirib.

Gələn həftə Soçidə cənab Putinin və 
cənab Ərdoğanın iştirakı ilə danışıqlar 
aparılacaq.

“İki ölkə arasında hərbi-texniki 
əməkdaşlıq daim gündəmdədir”, – deyə 
Kreml sözçüsü əlavə edib.

D.Peskov həmçinin, məlumat verib 
ki, hazırda Moskva ilə Ankara arasında 
münasibətlərin bütün spektrinin kifayət 
qədər yüksək səviyyədə olması vacibdir.

Rusiya və Türkiyə liderlərinin qarşıdakı 
danışıqlarının başqa təfərrüatları hələlik 
açıqlanmayıb.

ABŞ–Azərbaycan münasibətləri 
ən yüksək səviyyədə inkişaf edir

ABŞ-ın Dövlət katibi Antoni 
Blinkenin iyulun 25-də Azərbaycan 
Respublikasının Prezidenti İlham 
Əliyevlə telefon söhbətində bütün 
bunlar barədə ətraflı bəhs edilib. 

Antoni Blinken ABŞ-ın Ermənistan ilə 
Azərbaycan arasında münasibətlərin 
normallaşdırılmasını dəstəklədiyini 
qeyd edərək, Tbilisidə iki ölkənin 
xarici işlər nazirlərinin görüşünü 

və birbaşa dialoqunu müsbət 
qiymətləndirdiyini bildirib. Prezident 
İlham Əliyev isə sözügedən görüşün 
reallaşdırılmasını iki ölkə arasında 
sülh müqaviləsi üzrə danışıqların 
başlanması istiqamətində ilk 
addım kimi yüksək qiymətləndirib. 
Dövlətimizin başçısı Azərbaycanın 
artıq sülh müqaviləsinin hazırlanması 
üzrə öz komissiyasının tərkibini 
formalaşdırdığını və Ermənistan 
tərəfindən də eyni addımın atılmasını 
gözlədiyini bildirib. 

Yeri gəlmişkən, Ermənistan–
Azərbaycan əlaqələrinin 

normallaşması istiqamətində 
ölkəmizin səyi danılmazdır. Əsasən 
respublikamızın təşəbbüsü ilə Vətən 
müharibəsindən ötən müddətdə bu 
istiqamətdə müsbət addımlar atılıb. 
İki ölkə arasında dövlət sərhədlərinin 
delimitasiyası üzrə işçi qrupun ilk 
iclası keçirilib. Gələn ay işçi qrupun 
ikinci görüşünün reallaşdırılması 
nəzərdə tutulub. Sülh müqaviləsinin 
hazırlanması üçün Azərbaycanın 
irəli sürdüyü beş baza prinsipi 
Ermənistan tərəfindən qəbul edilib. 
Azərbaycan və Ermənistan xarici işlər 
nazirləri tərəfindən ilk dəfə ikitərəfli 
formatda görüş keçirilib. Bu görüş 
iyulun 16-da Tbilisidə reallaşıb. Lakin 
təəssüflə qeyd edək ki, Azərbaycanın 
səylərinə, atdığı müsbət addımlara 
baxmayaraq, hələlik real nəticələr 
əldə edilməyib. Belə ki, Ermənistan 
2020-ci il noyabrın 10-da imzalanan 
məlum üçtərəfli Bəyanata əsasən 
üzərinə götürdüyü öhdəlikləri vaxtı 
uzadaraq yerinə yetirməkdən boyun 
qaçırır. Məsələn, işğalçı ölkə öz silahlı 
qüvvələrini Rusiya sülhməramlılarının 
müvəqqəti yerləşdiyi Azərbaycan 
ərazilərindən çıxarmaq və Naxçıvan 
Muxtar Respublikası ilə Azərbaycanın 
əsas hissəsini birləşdirəcək Zəngəzur 
dəhlizinin qurulması ilə bağlı adı 
çəkilən Bəyanatda qeyd olunan 
öhdəlikləri yerinə yetirməkdən yayınır. 

Bütün bu mənfi hallarla 
kifayətlənməyən Ermənistan status 
məsələsini də yenidən gündəmə 
gətirmək, ATƏT-in Minsk qrupunu 
dirçəltmək üçün uğursuz cəhdlər edir. 
Azərbaycan isə bu cür qəbulolunmaz 
mənfi təzahürləri nəzərə alaraq, bir 
tərəfdən diplomatik cəbhədə səmərəli 
və intensiv fəaliyyət aparır, digər 
tərəfdən isə ordu quruculuğu və hərbi 
sahədə islahatlar həyata keçirir.

(ardı 4-cü səhifədə)

Amerika Birləşmiş Ştatları (ABŞ) ilə Azərbaycan  arasında 
münasibətlər uğurla inkişaf edir. Bu, dünyada hökm 
sürən münaqişə, gərginlik və böhran şəraitində ölkəmizin 

beynəlxalq səviyyədə mövqelərini daha da gücləndirir, ikitərəfli 
və çoxtərəfli formatlarda əməkdaşlığın inkişafını sürətləndirir, ən 
əsası isə Ermənistan–Azərbaycan əlaqələrinin  normallaşdırılması 
baxımından mühüm önəm daşıyır. 

Bakı şəhərinin Sabunçu rayonu ərazisində 
avtomobil yollarının yenidən qurulması işlərinin 

davam etdirilməsi ilə bağlı bəzi tədbirlər haqqında

Azərbaycan Respublikası Prezidentinin Sərəncamı
Azərbaycan Respublikası Konstitusiyası-

nın 109-cu maddəsinin 32-ci bəndini rəhbər 
tutaraq qərara alıram:

1. Bakı şəhəri Sabunçu rayonunun 
Bakıxanov, Kürdəxanı, Maştağa, Ramana 
və Sabunçu qəsəbələri ərazisində avtomobil 
yollarının yenidən qurulması işlərinin davam 
etdirilməsi məqsədilə “Azərbaycan Respub-
likasının 2022-ci il dövlət büdcəsində dövlət 
əsaslı vəsait qoyuluşu (investisiya xərcləri) 
üçün nəzərdə tutulan vəsaitin bölgüsü”nün 
1.26.18-ci yarımbəndində göstərilmiş 
məbləğin 7,5 milyon (yeddi milyon beş yüz 

min) manatı Azərbaycan Avtomobil Yolları 
Dövlət Agentliyinə ayrılsın.

2. Azərbaycan Respublikasının Maliyyə 
Nazirliyi bu Sərəncamın 1-ci hissəsində 
göstərilən məbləğdə maliyyələşməni təmin 
etsin.

3. Azərbaycan Respublikasının Nazirlər 
Kabineti bu Sərəncamdan irəli gələn 
məsələləri həll etsin.

İlham ƏLİYEV 
Azərbaycan Respublikasının Prezidenti

Bakı şəhəri, 27 iyul 2022-ci il

Dövlət Departamenti: ABŞ uzunmüddətli 
sülhün qurulması prosesində Azərbaycan və 

Ermənistana dəstəyini davam etdirir  
ABŞ uzunmüddətli sülhün qurulması prosesində Azərbaycan və 

Ermənistana dəstəyini davam etdirir.

ABŞ Dövlət Departamentinin 
nümayəndəsi Ned Prays brifinq zamanı 
bildirib ki, bu məsələdə müəyyən irəliləyiş 
əldə olunub: "Hesab edirik ki, bu tenden-
siyanı Azərbaycan və Ermənistandakı 
tərəfdaşlarımızla daimi təmaslar və dip-
lomatik danışıqlar sayəsində saxlamaq 
mümkün olacaq. ABŞ-nin yüksək səviyyəli 
nümayəndələri köməyimizi tərəflərə təqdim 
etmək üçün bütün səviyyələrdə öz həmkarları 
ilə qarşılıqlı fəaliyyət göstərir. Biz regionda 
uzunmüddətli və hərtərəfli sülhə can atırıq".

“Xalq qəzeti”

Bolqarıstan ABŞ-dan 
16 ədəd “F-16” alacaq

“Lockheed Martin” Sofiyaya daha  
1 milyard dollarlıq müqavilə təklif edir

Bolqarıstan ABŞ-dan 16 ədəd “F-16” alacaq. Bu 
barədə Bolqarıstanın Müdafiə naziri Draqomir Zakov 
məlumat verib. Nazirin sözlərinə görə, Sofiya əvvəllər 
alınmış eyni tipli təyyarə parkını  artırmaq üçün ABŞ 
istehsalı olan daha 8 hərbi təyyarə  alacaq.

Baş nazir Kirill Petkov qeyd edib ki, “F-16”lar 
 Bolqarıstan Hərbi Hava Qüvvələrində Rusiyanın köhnə 
“MiQ-29”larını əvəz edəcək.

Nazir parlamentin təsdiqi ilə ilk 8 ədəd “F-16” 
təyyarəsinin daha əvvəl 1 milyard 673 milyon dollara 
alındığına, ABŞ korporasiyasının isə 1 milyard 32 milyon 
dollara ikinci təyyarə partiyasını təklif etdiyinə diqqət çəkib. 
Həmçinin, nazir bildirib ki, bu məbləğ 9 il ərzində ödənilə 
bilər.

Cənab Zakov qeyd edib ki, alınan qırıcıların ilk 
 partiyasının istehsalçının bildirdiyi müxtəlif səbəblərə görə 
yalnız 2025-ci ildə təhvil verilməsi gözlənilir.

Birləşmiş Ştatlar Bolqarıstana gecikməyə görə 35 
 milyon dollar təzminat ödəyəcək. 

Eyni zamanda, təzminat pul şəklində olmayacaq, bu 
məbləğin 25 milyon dolları təyyarələr üçün raket avadanlığı 
şəklində ödəniləcək, qalan məbləğ isə bolqar pilotlara dəqiq 
silahlarla işləmək üzrə təlim verilməsinə sərf olunacaq. 

Prezident İlham Əliyev – 
zamanı qabaqlayan lider



(əvvəli 1-ci səhifədə)

Xatırladaq ki, Prezident İlham 
Əliyev bu ilin altı ayının yekunlarına 
həsr olunan müşavirədə bir sıra va-
cib məsələlərə münasibət bildirərkən 
deyib: “Cari ilin altı ayında Azərbaycan-
Ermənistan əlaqələrinin normallaşdırıl-
ması istiqamətində müəyyən addımlar 
atılsa da, əfsuslar olsun ki, hələlik real 
nəticələr yoxdur. Baxmayaraq ki, Vətən 
müharibəsindən 1 il 8 ay ötüb, ancaq 
Ermənistan hələ də məcburən üzərinə 
götürdüyü öhdəliklərini yerinə yetirmir”.

Dövlətimizin başçısı qeyd edib ki, 
delimitasiya üzrə işçi qrupların birinci 
görüşü keçirilməsi müsbət addım kimi 
qiymətləndirilə bilərsə, bu da ölkəmizin 
təşəbbüsü ilə baş vermiş hadisədir. 
Çünki Ermənistan tərəfi buna o qədər 
də meylli deyil. Prezident İlham Əliyev 
avqustda ikinci görüşün keçirilməsinin 
nəzərdə tutulduğunu qeyd etməklə 
yanaşı, bildirib ki, tezliklə nəticə əldə 
olunacağını gözləmir, çünki delimitasiya 
uzun bir prosesdir.

Ölkə rəhbərinin vurğuladığı kimi, 
təşəbbüsü ilə sülh müqaviləsinin 
əsasını təşkil edəcək beş əsas baza 
prinsipi Ermənistan tərəfindən qəbul 
edilib. İşğalçı ölkə rəhbərliyi də rəsmən 
bu beş prinsipi qəbul edib, amma 
sözdə... Əməldə isə fərqli mənzərə 
nəzərə çarpır. Məsələn, dövlətimizin 
başçısı 2022-ci ilin altı ayının ye-
kunlarına həsr olunan müşavirədə 
Ermənistanın israrla bildirdiyi status 
məsələsinə toxunaraq, deyib: “Son 
vaxtlar Ermənistan rəhbəri yenə də 
hansısa status haqqında danışmağa 
başlayıb. Halbuki müharibəyə son 
qoyulanda, Ermənistan kapitulyasiya 
aktına məcburən imza atanda bizim– 
Azərbaycan, Rusiya, Ermənistanın 
rəhbərləri arasında şifahi razılaşma 
olmuşdu ki, status məsələsinə toxunul-
mur. Ermənistan müəyyən müddət buna 
əməl edirdi. Ancaq son zamanlar bu, 
adi hala çevrilib. Gah onların baş naziri, 
gah xarici işlər naziri Qarabağın statu-
sundan danışırlar. Status hara gedib 
və statusa nə olub, mən müharibədən 
sonra demişəm, təkrarlamaq istəmirəm. 
Əgər Ermənistanda bunu kimsə unu-
dubsa, təkrarlaya bilərəm. Amma hesab 
edirəm ki, hələlik buna ehtiyac yoxdur. 
Status haqqında danışmaq Ermənistan 
üçün hesab edirəm ki, çox təhlükəli 
məsələdir. Çünki biz də status haqqın-
da danışa bilərik, Zəngəzur üçün status 

tələb edə bilərik. O Zəngəzur ki,  1920-ci 
ilin noyabrında bizdən qoparıldı. Biz 
 danışmırıq, amma danışa bilərik, baxaq 
görək nəticəsi nə olacaq. Buna oxşar 
mənfi məqamlar çoxdur...”.

Dövlətimizin başçısı telefon 
söhbətində humanitar məsələlərə 
də toxunaraq, birinci Ermənistan-
Azərbaycan müharibəsindən 3890 
nəfərdən artıq azərbaycanlının itkin 
düşmüş şəxs hesab olunduğunu qeyd 
edib və Ermənistan tərəfinə dəfələrlə 
müraciət edilməsinə baxmayaraq, kütləvi 
məzarlıqların yerləri barədə işğalçı 
tərəfindən məlumat verilməməsinə 
diqqəti çəkib. 

Yeri gəlmişkən, xatırladaq ki, 
Azərbaycan əraziləri işğaldan azad 
ediləndən sonra qısa müddət ərzində 
həmin yerlərdə kütləvi məzarlıqlar aşkar-
lanıb. Prezident İlham Əliyev çıxışlarının 
birində bu barədə deyib: “Ermənistan 
tərəfi Birinici Qarabağ müharibəsi 
dövründə 4 min girov  düşmüş 

vətəndaşımız haqqında məlumat 
verməlidir. Onlar əgər kütləvi şəkildə 
öldürülübsə, ermənilər məzarlıqların 
yerini deməlidir. Bu məsələlər 
gündəmdədir, ancaq qarşı tərəf konkret 
yer demir ki, həmin məzarlıqlar hara-
dadır. Müəyyən yerlər artıq məlumdur 
ki, orada kütləvi məzarlıqlar var. 
Məsələn, Xocalı, Kəlbəcər istiqamətdə 
məzarlıqlar aşkarlanıb. Yeni aşkar 
edilmiş məzarlıqlar da ola bilər, ancaq 
bu barədə cəmiyyətə və bizə hər hansı 
məlumat verilməyib".

Bəli, söhbət 4 min nəfərin taleyindən 
gedir və Ermənistan bununla bağ-
lı Azərbaycana hesabat verməlidir. 
Ermənistan hərbçilərində, eləcə də 
Sarkisyan və Koçaryanın qatı cinayət 
əməllərinin iştirakçısı olan insanlar-
da o kütləvi məzarlıqlar haqqında 
hər cür məlumatlar var. Bu baxım-
dan, beynəlxalq qurumlar tərəfindən 
də bu cinayət əməlinin hesabatı 
Ermənistandan soruşulmalıdır. 

Yeri gəlmişkən, ABŞ Dövlət Departa-
mentinin dünya ölkələrində insan hüquq-
larının vəziyyətinə dair illik hesabatında 
Qarabağ və Şərqi Zəngəzurda erməni 
faşizminin törətdiyi vandal əməllərlə bağ-
lı müəyyən məqamlar yer alıb. Füzuli, 
Ağdam, Zəngilan, Kəlbəcər, Cəbrayıl 
rayonlarında işğalçı ölkənin separat-
çıları tərəfindən onlarla azərbaycanlı 
qəbiristanlığının əl və texnika ilə dağı-
dılması, təhqirə məruz qalmas, erməni 
məzarlıqlarının isə toxunulmaz saxlanıl-
dığı diqqətə çatdırılıb. Eyni zamanda, 
hesabatda bu faktların xarici jurnalistlər 
tərəfindən çəkilən minlərlə foto ilə təsdiq 
olunduğu vurğulanıb.

Bütün bunlarla bərabər, sənəddə 
2020-ci ildə etnik erməni qüvvələrinin 
bəzi azərbaycanlı əsirləri qanunsuz 
şəkildə qətlə yetirdiklərinə və işgəncəyə, 
ləyaqəti alçaldan rəftara məruz qoyduq-
larına dair məlumatlar da əksini tapıb. 
Həmçinin Azərbaycan Baş Prokuror-
luğu tərəfindən Kəlbəcər rayonunun 
Başlıbel kəndində 1993-cü ildə erməni 
silahlı qüvvələri tərəfindən öldürülən 
azərbaycanlılara aid məzarların axtarı-
şına başlanıldığı, 2020-ci ildə atəşkəsin 
əldə olunmasından sonra Ermənistanın 
daha əvvəl nəzarət etdiyi Azərbaycan 
ərazilərində azərbaycanlı hərbçilərin və 
mülki şəxslərin minaya düşərək həlak 
olmaları, yaralanmaları da bildirilib. 

Ermənistanın müharibə cinayətlərinin 
əhatə dairəsi heç də hesabatda 
göstərilənlərlə məhdudlaşmır. Bu gün 
ermənilərin terror, vandalizm əməlləri 
işğaldan azad edilən ərazilərimizdə 
açıq-aydın görünür. Başdan-ba-
şa xarabalığa çevrilən şəhər və 
kəndlərimizin acı mənzərəsi ürək 
ağrıdır. Maddi-mədəniyyət abidələrimizin 
mənimsənilməsi, tarixi-mədəni təyinatına 
uyğun gəlməyən şəkildə istifadə olunma-
sı, məscidlərdə ev heyvanlarının saxla-
nılması, inanc yerlərinin əksər  hallarda 

yerlə-yeksan edilməsi, yaşıllıqların məhv 
olunması işğalçının qəddarlığının miqya-
sından xəbər verir. 

Düşməndən təmizlənən ərazilər dəki 
dağıntılar Birinci Qarabağ müharibə-
sindən sonrakı dönəmdə törədilib. 
Əvvəlcə evlərin və sosial obyekt lərin 
tikinti materialları, dam örtükləri və 
pəncərələri oğurlanıb, daha sonra isə 
Azərbaycanın mədəni irsi dağıdılıb, təbii 
sərvətləri talan olunub. Bütün bunla-
rı nəzərdə tutan dövlətimizin başçısı 
çıxışlarının birində deyib: “Bunu hansısa 
başqa planetdən gələn yadplanetli yox, 
erməni edib. Özü də Birinci Qarabağ 
müharibəsi dövründə yox, müharibədən 
sonra, məqsədyönlü şəkildə, barbar kimi, 
vəhşi kimi, vandal kimi, bir-bir evlərin 
kərpiclərini, daşlarını söküb aparıb özləri 
üçün daxmalar tikiblər”.

Ermənilərin yaşayış məntəqələrimizə, 
maddi-mədəni abidələrimizə düşmən 
münasibəti, insanlıqla bir araya sığma-
yan vəhşi əməlləri Qarabağ və Şərqi 
Zəngəzurun demək olar ki, hər qarışında 
nəzərə çarpır. 

Antoni Blinken, həmçinin ABŞ-ın 
Ermənistan ilə Azərbaycan arasında 
nəqliyyat bağlantılarının və kommuni-
kasiyaların açılmasına və bu sahədə 
texniki dəstəyin göstərilməsinə hazır 
olduğunu ifadə edib. Söhbət zamanı bu 
yaxınlarda Azərbaycan ilə Avropa İttifaqı 
Komissiyası arasında enerji sahəsində 
imzalanmış anlaşma memorandumu-
nun əhəmiyyəti də məmnuniyyətlə qeyd 
olunub. 

Xatırladaq ki, son illər ərzində 
Azərbaycan ilə Avropa İttifaqı arasında 
əlaqələr müxtəlif aspektlərdə, məsələn, 
enerji, nəqliyyat, ətraf mühit, iqtisadi, 
ticarət, sosial sahələr, habelə kommuni-
kasiya məsələləri istiqamətlərində dina-
mik inkişaf edib. Xüsusilə Azərbaycan 
Avropanın enerji təhlükəsizliyində oy-
nadığı mühüm rol ən yüksək səviyyəyə 

çatıb. Bütün bunlarla Azərbaycan özü-
nün ən etibarlı tərəfdaş olduğunu sübuta 
yetirib. Bu, iyulun 18-də Azərbaycan 
Respublikasının Prezidenti və Avropa 
Komissiyasının Prezidenti tərəfindən 
imzalanan Anlaşma Memorandumunda 
da öz ifadəsini tapıb. 

Yeri gəlmişkən, Avropa Komissiya-
sının Prezidenti xanım Ursula Fon der 
Lyayen Bakı səfəri zamanı mətbuata 
bəyanatında Avropa İttifaqı tərəfinin 
respublikamızın təbii qazının təchizat 
təhlükəsizliyinə və qiymətlərin sabitliyinə 
töhfə verdiyini bildirib. Eyni zamanda, adı 
çəkilən bəyanatdan əvvəl Azərbaycan 
Prezidenti ilə keçirilən görüşdə respubli-
kamızla bu qurum arasında əməkdaşlığın 
çoxtərəfli platformalarda inkişafı 
perspektivləri və bu kontekstdə, Şərq 
Tərəfdaşlığı çərçivəsində əməkdaşlıq və 
Şərq Tərəfdaşlığının təkmilləşdirilməsi 
yolları müzakirə edilib.

Avropa İttifaqı öz fəaliyyətində 
Azərbaycanla bağlı regional məsələləri 
də daim diqqətdə saxlayıb. Bu xüsusda, 
son dövrlər Azərbaycan ilə Ermənistan 
arasında normallaşma prosesi ətrafında 
geniş müzakirə aparılıb. Avropa İttifaqı 
sülh sazişinin imzalanması, bununla 
əlaqədar Azərbaycanın sistemli və struk-
turlu yanaşmasının tərəfdarı olmasını 
yüksək dəyərləndirib. Qurum sərhədlərin 
delimitasiyası, kommunikasiyaların 
açılması, eyni zamanda, Azərbaycan 
ilə Ermənistan arasında etimad quru-
culuğu tədbirlərinin həyata keçirilməsi 
sahəsində Azərbaycanın ədalətli mövqe-
yini hər zaman dəstəkləyib. 

Göründüyü kimi, Azərbaycanla 
Avropa İttifaqı arasında yüksək səviyyəli 
münasibətlər və əməkdaşlıq qurulub. 
Bu, Prezident Ilham Əliyevin Avro-
pa İttifaqı Şurasının prezidenti Şarl 
Mişellə münasibətləri, qarşılıqlı səfərlər 
və yüksək səviyyəli dialoqda, sıx 
əməkdaşlığın real nəticələrində özünü 
aydın göstərir.

Prezident İlham Əliyev ABŞ-ın 
Dövlət katibi Antoni Blinkenlə telefon 
söhbətində Azərbaycanın işğaldan 
azad olunmuş ərazilərində Ermənistan 
tərəfindən kütləvi şəkildə minaların 
basdırıldığı və müharibənin başa çat-
masından indiyədək 240 nəfərdən artıq 
vətəndaşımızın mina partlayışlarında 
həlak olduğu və ya sağlamlığını itirdiyi 
də diqqətə çatdırıb. 

Vaqif BAYRAMOV,  
“Xalq qəzeti”

Heç kəsə sirr deyil ki, dövlət qul-
luqçularının fəaliyyətinin səmərəliliyi 
cəmiyyətin hərtərəfli inkişafına, 
vətəndaşların hüquq və azadlıqlarının 
qorunmasına, eləcə də dövlət–vətəndaş 
münasibətlərinin yaxşılaşmasına 
verilən töhfə ilə ölçülür. Buna görə 
də, təsadüfi deyil ki, dövlət qulluqçu-
sunu dövlət idarəetmə sisteminin və 
şəffaflığının güzgüsü adlandırırlar. Bu 
güzgünün saflığı hər bir dövlət qul-
luqçusunun fəaliyyətindən, davranı-
şından, prinsiplərə sadiqliyindən, bir 
sözlə, mənəvi keyfiyyətlərindən daha 
çox asılıdır. Ona görə də, Prezident 
İlham Əliyev çıxışlarında hər bir dövlət 
qulluqçusunun davranışının cəmiyyət 
üçün nümunə olmasının əhəmiyyətinə 
toxunur, vətəndaşın problemlərinin 
həllində üzərinə düşən öhdəliklərin 
yüksək səviyyədə yerinə yetirilməsinin 
ölkənin hərtərəfli inkişafı baxımından 
zəruri amil olduğunu diqqətə çatdı-
rır. Ölkə başçısı dövlət qulluqçularını 
həmişə xəbərdar edir ki, məmurlar daim 
insanlarla təmasda olmalıdırlar, onların 
problemlərini həll etməyə çalışmalıdır-
lar. Prezident İlham Əliyev bu vəzifələri 
bütün məmurlar qarşısında qoyaraq 
həmişə vurğulayır ki, hər bir dövlət 
məmuru xalqa xidmət etməlidir.  

Azərbaycan lideri İlham Əliyev Araz 
Əhmədovu Masallı, Əkbər Abbasovu 
Lerik və Elvin Paşayevi Göygöl rayon 
icra hakimiyyətlərinin başçısı təyin 
olunmaları ilə əlaqədar qəbul edərkən 
də, bir daha diqqətə çatdırıb ki, ilk 
növbədə, rayonlarda vəziyyət geniş 

təhlil  olunmalıdır, mövcud nöqsanlar 
aşkar edilməli və aradan qaldırılmalı-
dır. Təbii ki, zaman keçir, həyat dəyişir, 
bütün məsələlərdə işə yanaşmalar 
dəyişir. Buna görə də, dövlət qulluğunda 
işləmək üçün insanlar, sadəcə, peşəkar 
olmamalı, insanlarla işləməyi bacar-
malıdırlar və bu da önəmlidir. Təbii ki, 
öz ölkəsinə, xalqına sadiq olmalıdırlar. 
Prezident İlham Əliyev yeni icra başçıları 
ilə görüşündə onların qarşısına konkret 
vəzifələr qoydu: “Siz daim insanlarla 
təmasda olmalısınız. Bütün kəndlərdə 
olmalısınız, kənd camaatının qayğıları 
ilə yaşamalısınız, onları narahat edən 
problemləri onların dilindən eşitməlisiniz 
və imkan daxilində bu problemləri həll 
etməlisiniz. Nəyə gücünüz çatırsa, rayon 
daxilində həll etməlisiniz”. Ölkə başçısı 
əlavə edib ki, dövlət orqanları tərəfindən 
həll olunmalı məsələlər üçün aidiyyəti 
orqanlara müraciət olunmalıdır.  

Bu gün Azərbaycan sosial dövlət 
statusunu möhkəmləndirməkdə davam 
edir. Sosial ədalətin və vətəndaşların 
layiqli həyat səviyyəsinin təmin edilməsi 
istiqamətində kompleks addımların 
atılması, sosial-iqtisadi inkişafın təmin 
edilməsində mühüm rol oynayır. Dövlət 
yürüdülən sosial siyasətlə hər zaman və 
bütün məsələlərdə vətəndaşın yanın-
da olduğunu təsdiqləyir. Xüsusən də 
sosial sahədə həyata keçirilən tədbirlərin 
miqyasına görə Azərbaycan fərqlənir. 
Dövlətin sosial siyasətinin nəticələri istis-
nasız olaraq əhalinin bütün təbəqələrini 
əhatə edir. Buna görə də, dövlət  sosial 
ədalət prinsiplərinin qorunmasını 

özünün mühüm vəzifəsi hesab edir və 
bu prinsiplərə əməl olunmasını strateji 
vəzifəsi sayır. Prezident İlham Əliyev 
yeni icra başçılarının diqqətinə çatdırdı 
ki, onlar fəaliyyətlərində sosial ədalət 
prinsipinə əməl etməlidirlər: “Sosial 
ədalət, bütövlükdə ədalət prinsipləri 
cəmiyyətin əsas prinsiplərindən biridir və 
sağlam cəmiyyətdə ədalət hökm sürür. 
Biz isə sağlam cəmiyyət qururuq və 
demək olar ki, bu işdə müvəffəqiyyətlər 
qazanmışıq”. 

Bu gün Azərbaycan cəmiyyətinin 
həmrəylik nümayiş etdirdiyini vurğulayan 
ölkə başçısı əlavə edib ki, cəmiyyətimiz 
ölkədə gedən prosesləri bəyənir, dövlətin 
xarici və daxili siyasətini dəstəkləyir. 
Prezident bu dəstəyin əsasında dövlətin 
yürütdüyü siyasətin Azərbaycan xal-
qının rifah halının yaxşılaşmasına 
istiqamətlənməsi ilə əlaqələndirib. 

Ümumiyyətlə, Prezident İlham 
Əliyevin siyasəti sosial ədalət prinsipinə 
əsaslanır. Azərbaycan vətəndaşları bu 
qayğını daim hiss edirlər. Azərbaycanın 
iqtisadi və sosial sahələrdə əldə olu-
nan nailiyyətləri və uğurları gündən-
günə genişlənir. İqtisadi və müdafiə 
qüdrəti, elmi-texniki inkişaf, ölkənin 
bütün sahələrdə tərəqqisi onu regi-
onun qabaqcıl dövlətlərindən birinə 
çevirib. Ölkə Prezidentinin tapşırıq 
və tövsiyələrinə uyğun olaraq həyata 
keçirilən sosial siyasət vətəndaşların 
sosial vəziyyətinin yaxşılaşdırılmasına, 
problemlərinin həllinə, cəmiyyətdəki 
neqativ halların aradan qaldırılma-
sına, insanların gündəlik tələbatının 
ödənilməsinə xidmət edir. Xüsusilə də 
şəhid ailələrinə, qazilərə və veteranlara 
dövlət qayğısı gücləndirilir. Prezident 
İlham Əliyev bununla bağlı diqqətə 
çatdırıb ki, şəhid ailələrinə xüsusi diqqət 
göstərilməlidir: “Dövlət tərəfindən bu 
diqqət daim göstərilir. İkinci Qarabağ 
müharibəsindən əvvəl və İkinci Qa-
rabağ müharibəsindən sonra şəhid 
ailələri daim diqqət mərkəzindədir”. Ölkə 
başçısı xüsusilə vurğulayıb ki, qələbəyə 
görə şəhidlərimizə, müharibə əlillərinə, 
müharibə iştirakçılarına borcluyuq. 

Bununla belə, dövlət başçısı dövlət 
qulluqçularına bir daha xəbərdarlıq edib. 
Bildirib ki, azad edilmiş torpaqlarımıza 
bayrağımızı sancan bizim qəhrəman 
əsgər və zabitlərimizin olduqlarını heç 

kəs unutmamamılıdır. “Onlar öz canla-
rını fəda edib, onlar sağlamlığını itirib, 
onlar heç nəyə baxmadan, qorxmadan 
ölümə gedərək Vətənimizi işğalçılardan 
xilas ediblər. Ona görə hər bir dövlət 
məmurunun, nəinki dövlət məmurunun, 
hər bir insanın borcudur ki, onlara arxa, 
dayaq olsun. Yenə də deyirəm, dövlət 
və mən Prezident kimi daim onla-
rın problemləri ilə maraqlanıram, bu 
problemləri həll edirəm, daim onlarla bir 
yerdəyəm. Hər bir dövlət məmuru da, 
bax, eyni hərəkətlər etməlidir”. 

Dövlər rəhbəri kimi fəaliyyətinin ilk 
günlərindən cəmiyyətdə dürüstlüyün və 
şəffaflığın təntənəsinə çalışan Prezident 
İlham Əliyev bu məsələdə vətəndaşların, 
xüsusilə də həssas sosial təbəqələrdən 
olan vətəndaşların problemləri ilə 
bilavasitə bağlı olan dövlət məmurlarının 
qarşısında ciddi vəzifələr qoyur. Bir 
sözlə, Azərbaycan vətəndaşlarının 
gündəlik həyatda qarşılaşdıqları hər 
hansı problemi həll edərkən dövlət 
orqanlarının diqqətli və nümunəvi 
davranışı hazırda dövlət orqanlarının 
qarşısında dayanan mühüm vəzifədir və 
bu vəzifələrin yüksək səviyyədə yerinə 
yetirilməsini tələb edir.

Prezident İlham Əliyevin sosial-iqti-
sadi siyasətinin əsas istiqamətlərindən 
birini regionların inkişafı təşkil edir. Neft 
strategiyasının həyata keçirilməsi və 
ölkəmizə xarici valyutanın daxil olması 
regionların sosial-iqtisadi problemlərinin 
həlli üçün sabit maliyyə resursları 

yaradıb. Qəbul olunmuş dövlət proq-
ramları ölkənin sosial-iqtisadi inkişafında 
keyfiyyətcə yeni mərhələnin başlanğı-
cını qoymaqla yanaşı, bölgələrdə yeni 
iş yerlərinin və müəssisələrin yara-
dılmasına, eləcə də istehsal və emal 
müəssisələrinin istehsalının həcminin 
və keyfiyyətinin yüksəldilməsinə şərait 
yaradıb. Bu proqramlar, eyni zamanda, 
biznes mühitinin daha da yaxşılaşdırıl-
masında, iqtisadiyyata investisiyaların 
artırılmasında, məşğulluğun artırılma-
sında və yoxsulluğun azaldılmasında 
mühüm rol oynayıb. 

İcra hakimiyyəti başçıları ilə 
görüşündə Prezident İlham Əliyev 
regionların inkişafının diqqət mərkəzində 
saxlanılmasının əhəmiyyətini vurğulayıb 
və rayon rəhbərlərinin inkişafa təkan 
verəcək təşəbbüslərlə çıxış etmələrinin 
vacib olduğunu nəzərə çatdırıb: “Ra-
yonların inkişafı ilə bağlı siz özünüz 
təşəbbüs göstərməlisiniz. Bəzi hallarda 
yerli icra orqanları bir qədər tənbəllik 
edirlər, ya gözləyirlər ki, dövlət tərəfindən 
hansısa layihələr icra ediləcək, ya da ki, 
sahibkar gəlib onların qapısını döyəcək. 
Belə olan halda, bəzi hallarda sahib-
karlar qarşısında müəyyən qanunsuz, 
əsassız tələblər irəli sürülür”. Dövlət 
başçısı tapşırıq verib ki, icra hakimiyyəti 
rəhbərləti fəallıq göstərərək, istər yerli, 
istərsə xarici sahibkarları rayonlara 
cəlb etməlidirlər. Göygöl, Masallı və 
Lerik rayonlarının turizm  potensialının 
çox zəngin olduğunu nəzərə  çatdıran 

 Prezident bu rayonların turizm 
mərkəzinə çevirməyin əsas vəzifələrdən 
biri olduğunu qeyd edib.

Əlbəttə, dövlətin inkişafında 
dövlət qulluqçularının rolu böyük-
dür. Azərbaycanın sürətli inkişafında 
məmurların xidməti danılmazdır. Ancaq 
yeni dövrün tələbləri hər bir dövlət qul-
luqçusundan yüksək davranış tələb edir, 
onların qarşısında ölkə rəhbərliyinin tap-
şırıq və göstərişlərinə yüksək səviyyədə 
əməl etmək vəzifəsi qoyur. Xüsusilə 
də sürətlə inkişaf edən Azərbaycanın 
tərəqqisinə mane olan faktorların aradan 
qaldırılmasında məmurlar fəal olmalıdır. 
Prezident İlham Əliyevin qeyd etdiyi 
kimi, “Azərbaycan sürətlə inkişaf edir, 
xüsusilə indiki şəraitdə ki, həm dünyada 
iqtisadi böhran hökm sürür, həm digər 
narahatedici məsələlər göz qabağın-
dadır. İndi belə olan halda, hansısa 
dövlət məmuru əgər öz vəzifə borcunu 
şərəflə yerinə yetirmirsə, əlbəttə ki, o, 
cəzalandırılacaq. İmkan verə bilmərik 
ki, bizim uğurlu inkişafımıza kimsə 
kölgə salsın, kimsə hansısa yerdə özü 
üçün rüşvətxorluq yuvası qursun və 
dövlətimizin əsaslarını sarsıtsın”. 

Buna görə də, dövlət qulluqçusu Pre-
zident İlham Əliyevin tələblərinə uyğun 
davranmalı və qanunun aliliyinin hər 
şeydən üstün olduğunu unutmamalıdır.

Səbuhi MƏMMƏDOV, 
“Xalq qəzeti”

Dövlət qulluqçusu qanunun aliliyinin  
hər şeydən üstün olduğunu unutmamalıdır
Azərbaycanın iqtisadi potensialının möhkəmləndirilməsi ilə 

dövlətin idarə olunmasında mühüm vasitə olan dövlət xidməti 
də müasir tələblərə uyğun olaraq, daim təkmilləşdirilir. Müstə-
qil liyin bərpasından sonra ölkədə dövlət qulluğu ilə bağlı bü-

tün hüquqi aktlarda cəmiyyətin inkişafından irəli gələn, dövlət–vətən-
daş münasibətlərini tənzimləyən normalar müəyyən edilib, dövlət 
qulluq çularının hüquq və vəzifələri ilə yanaşı, onların məsuliyyəti də 
artırılıb. Buna görə də, müasir dövlət idarəçiliyində dövlət qulluqçula-
rının vətəndaşlara münasibəti, onların dövlət və cəmiyyət qarşısında 
məsuliyyətinin artırılması xüsusi əhəmiyyət daşıyır. Bununla bağlı Pre-
zident İlham Əliyev çoxsaylı çıxışlarında məmur–vətəndaş münasibət-
lərində qanunun tələblərinin yüksək səviyyədə təmin olunmasının 
zəru ri liyini vurğulayır və vətəndaş məmnuniyyətinin dövlətin hər bir 
qulluqçusu üçün vacib dəyər olduğunu diqqətə çatdırır.

ABŞ–Azərbaycan münasibətləri  
ən yüksək səviyyədə inkişaf edir

